
Naru xk’utb’al chixjunil li tzol’leb’ a’in chi jun waakaj, malaj chi jachjo ru. K’ut li na’leb’ re naq li awa’b’ejil re molam malaj 
tzoleb’aal te’xtaw ru, maak’a’ naxye rajomeb’ ru, xchihab’eb’, malaj xseeb’aleb’. 

LI JESUKRISTO KIXK’UT CHAN RU TAQILEB’ LI QAKOMON 
Re xtenq’ankil li awa’b’ejil chixk’eeb’al reetal naq li Jesukristo kirileb’ li ras riitz’in chi tz’aqal re ru, naru taapatz’ 
reheb’ naq te’aatinaq chirix li raatin ut lix k’utum chirix li tenq’ank (chi’ilmanq Lukas 10:25–37; 3 Nefi 17:5–10).  Ye 
reheb’ naq li ilok komon, a’an xch’olaninkil jun li komon jo’ tixb’aanu raj li Kolonel. Ma wan ani xb’aanuhom a’in aawe, 
ut k’a’ru xaweek’a? Chan ru naq lix b’aanuhom li Kristo naru tooxtenq’a chirilb’al li qamolam malaj qatzoleb’aal? Ut 
xkomon chik li qas qiitz’in?

NARU TAQILEB’ LI QAS QIITZ’IN
Re xtenq’ankileb’ li komon sa’ li awa’b’ejil chixtawb’al ru chan ru te’rileb’ li saaj sa’ lix molam malaj lix tzoleb’aal, patz’ 
reheb’ naq te’aatinaq chirix li junjunq saaj (naru te’xtaw xk’ab’a’eb’ chixjunileb’ li saaj sa’ li tzoleb’aal rik’in li apli-
cacion Herramientas para miembro malaj rik’in li secretario re li teep). Naru roksinkileb’ li patz’om a’in:
• K’a’ru naqanaw chirixeb’?
• K’a’ruheb’ lix chaab’ilal ut lix ch’a’ajkilal?
• K’a’ru naru taqab’aanu re xtenq’ankileb’ (sa’ li tenq’ank, li kok’ k’anjel, ut li ch’utam sa’ domingo)?
Patz’ re li awa’b’ejil naq te’xk’oxla ajwi’ chan ru te’xwaklesi xch’ooleb’ li saaj chiroksinkil xchaab’ilaleb’ sa’ rilb’aleb’ lix 
komon, sa’ li molam malaj tzoleb’aal malaj b’araq chik.
Patz’ re li awa’b’ejil naq te’xb’aanu li neke’musiq’aak chixb’aanunkil. Maare te’xtz’il rix ut te’xjal li ak xe’xk’uub’ rik’in li 
ak’ na’leb’ xe’xtaw. Tenq’aheb’ chixtawb’al ru naq wan li na’leb’ chirixeb’ li saaj li ink’a’ us xwotzb’al.

XKOMON CHIK LI TENQ’
• Manual General: Servir en La Iglesia de Jesucristo de los Santos de los Últimos Días, ch’ol 21, ChurchofJesusChrist.

org
• 2 Korintios 6:4–7; Mosiah 18:8–9; Tzol’leb’ ut Sumwank 84:106 

Li ro’ tzol’leb’: Rilb’aleb’ li komon

https://www.churchofjesuschrist.org/study/scriptures/nt/luke/10?lang=kek
https://www.churchofjesuschrist.org/study/scriptures/bofm/3-ne/17?lang=kek
https://www.churchofjesuschrist.org/study/manual/general-handbook/21-ministering?lang=kek
https://www.churchofjesuschrist.org/study/scriptures/nt/2-cor/6?lang=kek
https://www.churchofjesuschrist.org/study/scriptures/bofm/mosiah/18?lang=kek
https://www.churchofjesuschrist.org/study/scriptures/dc-testament/dc/84?lang=kek

